
                                                                                                                                         NACRT


Na osnovu člana 18. Statuta općine Jablanica (“Službeni glasnik Općine Jablanica”broj:2/09,), Općinsko vijeće Jablanica, na XIII sjednici održanoj dana 23.02.2010. godine,   d o n i j e l o   j e

P R A V I L N I K

O RJEŠAVANJU 

STAMBENIH  PITANJA  BRANILACA I ČLANOVA NJIHOVIH PORODICA

I OPĆE ODREDBE

Član 1.

Ovim Pravilnikom utvrdjuju se uslovi, način, postupak i kriteriji za pružanje pomoći u rješavanju stambenih pitanja članova porodica šehida, članova porodica poginulih, umrlih i nestalih branilaca-branitelja (u daljem tekstu:  porodice poginulih, umrlih i nestalih branilaca-branitelja), ratnih vojnih invalida i njihovih porodica i demobiliziranih branilaca-branitelja i članova njihovih porodica (u daljem tekstu: boračke populacije) koji nemaju riješeno stambeno pitanje.

Pojam šehid ili pojam poginuli branilac-branitelj, u smislu ovog Pravilnika, koristi se po slobodnom izboru korisnika prava.

II Namjena finansijskih sredstava za pomoć u rješavanju stambenih pitanja

Član 2.

Finansijska sredstva za pomoć u rješavanju stambenih potreba braniocima i članovima njihovih porodica na području općine Jablanica (u daljem tekstu: sredstva), mogu se odobriti u svrhu: nadziđivanje objekta koji nije pokriven (pod pločom); zamjene dotrajalih, oštećenih i uništenih građevinskih elemenata, uvođenje novih i zamjenu dotrajalih instalacija, a koje imaju za cilj sanirati stambeni objekat u ruševnom stanju koji kao takav nije uslovan za stanovanje (objekat u ruševnom stanju); dovršetka izgradnje uz izvođenje radova kojima se neuseljivi dio stambenog prostora dovodi u funkciju stanovanja (objekat koji je pokriven, ali bez ostalih unutrašnjih završnih i instalaterskih radova), nadogradnju useljenog stambenog objekta u cilju ispunjavanja  uslova  iz čl. 9. ovog Pravilnika.

       III Korisnici prava i uslovi za dodjelu sredstava

Član 3.

 Pravo na dodjelu sredstava po ovom pravilnuku, imaju lica ( u daljem tekstu: aplikanti) iz člana 1. Zakona o dopunskim pravima branilaca i članova njihovih porodica (“Službene novine HNK broj:8/06, u daljem tekstu: Zakon) koji nemaju rješeno stambeno pitanje na području BiH.

Član 4.

         (1) Sredstva za gore navedene namjene dodjeljuju se kao bespovratna (50%) i kreditna (50%),  a obezbjeđuju se u Budžetu općine Jablanica (u daljem tekstu: općina),

         (2) Visinu i raspored sredstava iz stava (1) ovoga člana  za svaku budžetsku godinu posebnom odlukom određuje OV-e.

         (3) Sredstva iz stava (2) ovoga člana, raspoređuju se po kategorijama, a ukoliko ista ne budu raspoređena u okviru jedne kategorije, mogu se preusmjeriti za stambeno rješavanje preostale dvije kategorije, prema redoslijedu utvrđenom na sačinjenim rang listama, na način kako slijedi:

         a) u slučaju ostatka sredstava na kategoriji porodica šehida – poginulih boraca ( u daljem tekstu: PŠ-PB) ista se preusmjeravaju na kategoriju ratnih vojnih invalida ( u daljem tekstu: RVI) do utroška istih, a u slučaju ne utroška istih u cijelosti, preostali dio na kategoriju demobilisanih boraca ( u daljem tekstu:DB),

         b) u slučaju ostatka sredstava na kategoriji RVI ista se preusmjeravaju na kategoriju PŠ-PB do utroška istih, a u slučaju neutroška istih u cijelosti, preostali dio na kategoriju DB,

         c) u slučaju ostatka sredstava na kategoriji DB, ista se preusmjeravaju na kategoriju PŠ-PB do utroška istih, a u slučaju neutroška istih u cijelosti, preostali dio na kategoriju RVI.

Član 5.

   (1) Pravo na sredstva pripadaju aplikantima, pod uslovom da:

                   a) nemaju riješene stambene potrebe na području Bosne i Hercegovine ( u daljem

                       tekstu: BiH) i da iste rješavaju na području općine Jablanica,

                   b) imaju stalno mjesto prebivališta na području općine Jablanica,

                   c) da su lica iz člana 3. Pravilnika, te

                   d) posjeduju valjanu dokumentaciju da apliciraju po javnom oglasu.

         (2) Stambene potrebe aplikanata će se rješavati u skladu sa ovim Pravilnikom i drugim propisima.
Član 6.


Novčana sredstva iz člana 2. će se  dodjeljivati korisniku sredstava kao bespovratna  i u vidu kredita u omjeru  50% : 50% iznosa pojedinačno dodijeljenih sredstava.


Sredstva dodijeljena u vidu kredita, vraćaju se uz godišnju kamatu od 3% i troškove bankarskih usluga sa rokom otplate:

· od 3 godine za iznose do 5.000,00 KM, 

· od 5 godina za iznose od 5.000,00 KM do 10.000,00 KM,

· od 10 godina za iznose od 10.000,00KM do 20.000,00 KM.

Maksimalan  iznos  dodijeljenih novčanih sredstava  po ovom Pravilniku podrazumijeva i sredstva dodijeljena iz svih vidova pomoći bez obzira sa kog nivoa su sredstva dodijeljena korisniku.

Maksimalan iznos ukupno dodjeljenih sredstava jednom licu za izgradnju kuće iznosi 20.000,00 KM¸a za kupovinu stana ili kuće maksimalno 15.000,00 KM, a Komisija će prilikom svakog konkursa cijeniti situaciju  i predložiti odgovarajući iznos sredstava za kupovinu stana odnosno kuće.

Maksimalan  iznos ukupno dodijeljenih sredstava jednom licu za dogradnju, opravku ili sanaciju kuće odnosno stana, može iznositi 5.000,00 KM.

Maksimalan  iznos bespovratno dodijeljenih sredstava jednom licu, može iznositi 10.000,00 KM.

Maksimalan  iznos  dodijeljenih novčanih sredstava u smislu  stavova 3. 4. i 5. pored sredstava dodijeljenih po ovom Pravilniku podrazumijeva i sredstva dodijeljena iz svih vidova pomoći bez obzira sa kog nivoa su sredstva dodijeljena korisniku.

Licima koja dva puta u kontinuitetu dobiju kreditna sredstva za stambeno zbrinjavanje boračkih populacija neće se razmatrati zahtjev za dodjelu navedenih sredstava u naredne dvije godine osim u slučaju ako će se tom raspodjelom trajno riješiti njihovo stambeno pitanje u skladu sa Pravilnikom, a što se utvrđuje od strane Komisije.

Član 7.

Izuzetno, od odredbi stava 5. prethodnog člana, novčana sredstva se mogu dodijeliti u cjelosti kao bespovratna do iznosa od 15.000,00 KM u slijedećim slučajevima:

· djeci bez oba roditelja dok se nalaze na redovnom školovanju,

· ratnom vojnom invalidu I grupe i I stepena tuđe njege i pomoći,

· nezaposlenim suprugama poginulog, umrlog, nestalog branioca-branitelja sa djecom koja se nalaze na redovnom školovanju i koji nisu uživaoci penzije po propisima PIO,

· roditeljima šehida-poginulog, umrlog, nestalog branioca-branitelja koji osim novčanih primanja po važećim propisima iz oblasti boračko-invalidske zaštite, nemaju drugih redovnih  primanja niti imaju druge punoljetne djece,

· demobilisanim borcima bez redovnih mjesečnih primanja kod kojih je utvrđena nesposobnost za rad i privređivanje.


Sredstva dodijeljena  licima iz prethodnog stava, koja pređu iznos od 15.000,00 KM, dodjeljuju se u vidu kredita.

U slučaju istog broja bodova prednost imaju djeca bez oba roditelja, i redom podnosioci zahtjeva nabrojani u ostalim alinejama ovog člana.


Član 8.


         (1) Pravo na dodjelu sredstava po ovom Pravilniku nemaju aplikanti koji su:

         a) nosioci stanarskog prava ili vlasnici stana na području Bosne i Hercegovine ( u daljem tekstu: BiH) koji je uslovan za stanovanje,

         b) koristili stan ili kuću u svojini, koji su odgovarali potrebama stanovanja, u skladu sa propisima koji regulišu stambene odnose, a svojevoljno su izgubili stanarsko pravo, odnosno svojinu na kući, teretnim ili dobročinim pravnim poslom (sa ili bez naknade) ili su ih bilo kojim drugim pravnim poslom otuđili (računajući i stambene objekte iz mjesta življenja prije rata), u periodu od 30.04.1991. godine do momenta podnošenja zahtjeva, u namjeri da steknu uslove za korištenje sredstava po ovom pravilniku,

         c) vlasnici porodične stambene zgrade, stana ili takav stan ili zgradu koji zadovoljavaju stambene potrebe, u skladu sa zakonom, posjeduje njihov član porodičnog domaćinstva, utvrđenu  ovim Pravilnikom,

         d) koristili donacije i sredstva za obnovu i izgradnju stambenih objekata u prijeratnom ili sadašnjem mjestu prebivališta i sa istim riješili stambene potrebe,

         e) bili korisnici nepovratnih sredstava federalnog, kantonalnog ili općinskog budžeta dodjeljenih u svrhu stambenog zbrinjavanja u iznosima predviđenim ovim pravilnikom,

         f) vlasnici privrednog društva ili je to član porodičnog domaćinstva aplikanta

         (2) Član uže porodice u smislu ovog pravilnika, je bračni partner, vanbračni partner, u skladu sa članom 3. Porodičnog zakona Federacije Bosne i Hercegovine ( «Službene novine Federacije Bosne i Hercegovine», broj: 35/05), djeca rođena u braku i van braka, usvojena djeca i pastorčad.

         (3) Članovima porodičnog domaćinstva, smatraju se članovi porodičnog domaćinstva koji su definisani Zakonom o pravima branilaca i članova njihovih porodica („Službene novine Federacije Bosne i Hercegovine“ broj: 33/04, 56/06 i 70/07), po članu 3. Zakona o pravima demobiliziranih branilaca i članova njihovih porodica („Službene novine Federacije Bosne i Hercegovine“ broj:61/06).

Član 9.
         (1) Smatra se stambeno riješenim i nema pravo na dodjelu sredstava po ovom Pravilniku:

         a) aplikant samac – koji ima stan, površine do 35 m2,

         b) porodica od 2 člana - koja ima maximalno jednosoban stan, površine do 45 m2,

         c) porodica od 3 člana – koja ima maximalno dvosoban stan, ukoliko su djeca različitog pola, površine do 60 m2,

         d) porodica od 4 člana – koja ima maximalno dvoiposoban stan, ukoliko su djeca različitog pola, površine do 70 m2,

         e) porodica od 5 članova – koja ima maximalno troiposoban, ukoliko su djeca različitog pola, površine do 80 m2,

         f) za svakog sljedećeg člana porodice dodatnih 10 m2.

         (2) U smislu ovog pravilnika smatra se stambeno rješenim aplikant koji je vlasnik stambenog objekta iz stava (1) ovog člana sa minimalnim uslovima stanovanja, odnosno čiji je bračni drug ili član porodičnog domaćinstva vlasnik takvog objekta.

         (3) Pod minimalnim uslovima stanovanja u smislu stava (2) ovog člana smatra se prostor opremljen za stanovanje u kome boravi porodica odnosno domaćinstvo.
Član 10.

Smatrat će se da, u skladu sa ovim Pravilnikom, nemaju riješene stambene potrebe aplikanti koji ispunjavaju uslove iz člana 5. ovog pravilnika i koji do dana podnošenja zahtjeva:

         a) nema u svojini (vlasništvu) stambeni objekat na području BiH,

         b) ima samo plac sa urednom urbanističko – građevinskom dokumentacijom,

         c) vlasnik je stambenog objekta koji je potrebno sanirati, a isti je u ruševnom stanju i kao takav nije uslovan za stanovanje i

         d) nije dovršio započetu izgradnju stambenog objekta zbog nedostatka sredstava, u skladu sa standardima iz člana 9. ovog Pravilnika.
Član 11.

( Namjena sredstava)

         (1) Pomoć u stambenom zbrinjavanju, prema ovom pravilniku, ostvaruje se dodjelom bespovratnih novčanih sredstava za:

         a) objekat koji nije pokriven (pod pločom),

         b) zamjenu dotrajalih, oštećenih i uništenih građevinskih elemenata, uvođenje novih i zamjenu dotrajalih instalacija, a koje imaju za cilj sanirati stambeni objekat u ruševnom stanju koji kao takav nije uslovan za stanovanje (u daljem tekstu: objekat u ruševnom stanju),

         c) dovršetak izgradnje uz izvođenje radova kojima se neuseljivi dio stambenog prostora dovodi u funkciju stanovanja (objekat koji je pokriven, ali bez ostalih unutrašnjih završnih i instalaterskih radova), 

        d) dogradnju kuće ili stana.

Član 12.

         (1) Objekat koji nije pokriven (pod pločom)  podrazumjeva objekat sa urađenim grubim radovima, bez krovne konstrukcije.

         (2) Objekat u ruševnom stanju , podrazumjeva objekat u ruševnom stanju, koji kao takav nije uslovan za stanovanje i koji je potrebno sanirati.

         (3) Dovršetak izgradnje, podrazumjeva izvođenje radova kojima se neuseljivi dio stambenog prostora dovodi u funkciju stanovanja (objekat koji je pokriven, ali bez ostalih unutrašnjih završnih i instalaterskih radova).

IV USLOVI, KRITERIJI I POSTUPAK ZA ODOBRAVANJE SREDSTAVA

Član 13.

(Utvrđivanje apsolutnih prioriteta)

         (1) Djeca poginulih, umrlih, nestalih boraca bez oba roditelja, koja se nalaze na redovnom školovanju do navršene 25. godine života; RVI sa oštećenjem organizma 100% I grupe; porodice sa dva i više poginulih, umrlih, nestalih boraca imaju apsolutni prioritet za pomoć u rješavanju stambenih potreba, s tim da ispunjavaju uslove iz ovog pravilnika.

         (2) Ukoliko sredstva izdvojena za pomoć u rješavanju stambenih potreba PŠ-PB i RVI nisu dovoljna za pomoć u rješavanju stambenih potreba svih aplikanata, rješavat će se stambene potrebe onih aplikanata koji zauzimaju prioritetnije mjesto po objavljenom javnom oglasu, iz stava (1) ovoga člana.

Član 14.

(Red prvenstva)

Red prvenstva, po zahtjevima za odobravanje sredstava, po ovom Pravilniku, utvrđuje se prema broju bodova koji aplikantu, pripadaju prema slijedećim osnovnim kriterijima:

         a) stambena situacija,

         b) broj članova porodičnog domaćinstva kandidata,

         c) učešće u Oružanim snagama Bosne i Hercegovine ( u daljem tekstu: OS BiH),

         d) borački status kandidata,

         e) priznanja u OS BiH,

         f) datum stupanja u OS BiH,

         g) zdravstveno stanje aplikanta i članova njegovog porodičnog domaćinstva,

         h) imovinski cenzus aplikanta i članova njegovog porodičnog domaćinstva i

         i) međunarodna sportska takmičenja.

Član 15.

(Bodovi po osnovu stambene situacije)

         (1) Aplikantu koji nema riješeno stambeno pitanje, pripadaju bodovi po osnovu stambene situacije, kako slijedi:

         a) lice koje stanuje u vlastitom ruševnom objektu..............................................10 bodova,

         b) lice sa privremenim rješenjem na stan nadležnog općinskog organa uprave (alternativni  smještaj  ..........................................................................................................................6 bodova,

         c) podstanar na osnovu ugovora o podstanarskom odnosu ovjeren od strane nadležne porezne uprave............................................................................................................................... 4 boda,

         d) lice koje stanuje u stanu/kući, a ima namjensko komercijalno dugoročno kreditno zaduženje sa poslovnom bankom, iz perioda kupovine stana/kuće, odnosno izgradnje kuće, do visine preostalog duga, ali ne preko  iznosa 10.000,00 KM..........................................................3 boda,

         e) lice koje stanuje u neuslovnom objektu za stanovanje ( vlaga, bez osnovnih sanitarnih uslova podrumske prostorije, pomoćna zgrada).................................................................2 boda i

f) lice koje stanuje  kod roditelja........................................................................................1 bod.

         (2) Činjenice iz stava (1) ovoga člana, prije utvrđivanja broja bodova, ustanovljavaju se na osnovu propisanih isprava i uvidom na licu mjesta, od strane Komisije za rješavanje stambenih potreba. 

Član 16.

(Bodovi po osnovu broja članova porodičnog domaćinstva)

         (1) Za svakog člana porodičnog domaćinstva, koji se kao takav ima smatrati, u skladu sa odredbama ovog pravilnika, pripadaju po 4 boda.

         (2) Podnosiocu zahtjeva za svako treće i sledeće malodobno dijete ili dijete koje se nalazi na redovnom školovanju do navršene 25. godine, pripada po dodatnih 2 boda, za svako dijete ponaosob.

         (3) Za zaposlenu djecu i druge zaposlene članove porodičnog domaćinstva, osim bračnog druga, ne pripadaju bodovi iz stava (1) ovog člana.

         (4) Dokaz o činjenici da je neko lice član porodičnog domaćinstva, u skladu sa ovim pravilnikom, predstavlja kućna lista, CIPS prebivalište za sve punoljetne članove domaćinstva, kao i neposredni uvid u činjenično stanje, te provjera istog od strane komisije, u evidenciji prijavljenog prebivališta.

Član 17.
(Bodovi po osnovu učešće u OS BiH)

         (1) Po osnovu učešća u OS BiH, aplikantu, pripada po 0,5 bodova, za svaki mjesec učešća u OS BiH.

         (2) Ukoliko aplikant, po ovom pravilniku, ima člana porodičnog domaćinstva koji je takođe bio pripadnik OS BiH i koji živi sa njim u porodičnom domaćinstvu, a nije ni na koji način riješio svoje stambeno pitanje, onda se njemu dodaju i bodovi tog lica koji se, umanjuju za 50% obračunatog broja bodova i na taj način smatraju se zajednički stambeno riješenim, a što podrazumjeva dostavu kompletne dokumentacije po oglasu i potpisivanje izjave prije realizacije odobrenih sredstava.

Član 18.

Za učešće u OS BiH, kao osnov za ostvarivanje bodova, u smislu člana 16. ovog pravilnika, uzima se period koji je upisan u uvjerenje o plaćama pripadnicima OS BiH ili uvjerenjem koje izdaje nadležan organ po potrebi i vršenjem odgovarajućih provjera od strane komisije, a utvrđuje se sa stanjem na dan zatvaranja javnog oglasa, pri čemu se period od 15 dana i više računa kao puni mjesec, a za svaki period od 14 dana i manje učešće u OS BiH se neće bodovati.

                                                                       Član 19.

(Bodovi po osnovu branilačkog statusa aplikanta )

         (1) Aplikantima, u statusu RVI, na osnovu utvrđenog procenta invalidnosti po posljednjem prvostepenom rješenju, odnosno po rješenju izdatom u postupku revizije, pripadaju bodovi kako slijedi:

         a) RVI 100%, I grupa invaliditeta...........................................................................12 bodova,

         b) RVI 100%, II grupa invaliditeta.........................................................................10 bodova,

         c) RVI 90%, III grupa invaliditeta ...........................................................................9 bodova,

         d) RVI 80%, IV grupa invaliditeta ...........................................................................8 bodova,

         e) RVI 70%, V grupa invaliditeta..............................................................................7 bodova,

         f) RVI 60%, VI grupa invaliditeta.............................................................................6 bodova,

         g) RVI 50%, VII grupa invaliditeta..........................................................................5 bodova,

         h) RVI 40%, VIII grupa invaliditeta........................................................................4 boda,

         i) RVI 30%, IX grupa invaliditeta ............................................................................3 boda i

         j) RVI 20%, X grupa invaliditeta..............................................................................2 boda.

         (2) Aplikantu, u statusu djece poginulih, umrlih, nestalih boraca bez oba roditelja koja se nalaze na redovnom školovanju do navršene 25. godine života, pripadaju bodovi utvrđeni za RVI 100% I grupa invaliditeta.

         (3) Aplikantu, u statusu supruge sa malodobnom djecom, odnosno djecom koja se nalaze na redovnom školovanju do navršenih 25. godina života, kao člana porodice šehida – poginulog, umrlog i nestalog borca, pripadaju bodovi utvrđeni za RVI 100% II grupa invaliditeta.

         (4) Aplikantu, u statusu roditelja, kao člana porodice šehida – poginulog, umrlog i nestalog borca, djece RVI bez oba roditelja koja su malodobna ili se nalaze na redovnom školovanju i djece DB bez oba roditelja koja su malodobna ili se nalaze na redovnom školovanju, pripadaju bodovi utvrđeni kao za RVI 100% II grupa invaliditeta.

         (5) Aplikantu, u statusu supruge umrlog RVI, koja ostvaruju pravo na porodičnu invalidninu ili supruge umrlog DB, sa malodobnom djecom, odnosno djecom koja se nalaze na redovnom školovanju do navršenih 25. godina života, pripadaju bodovi utvrđeni kao za RVI 90% III grupa invaliditeta.

         (6) Aplikantu, u statusu supruge poginulog, umrlog, nestalog borca koja ne ostvaruju pravo na porodičnu invalidninu, supruge umrlog RVI, supruge umrlog DB, pripadaju bodovi utvrđeni kao za RVI 80% IV grupa invaliditeta.

         (7) Aplikantu u statusu djeteta šehida, poginulog, umrlog i nestalog borca, umrlog RVI, odnosno poginulog, umrlog ili nestalog dobitnika ratnog priznanja i odlikovanja, koje je izgubilo pravo na porodičnu invalidninu, odnosno mjesečni novčani dodatak, zbog punoljetnosti i/ili prestanka redovnog školovanja, a koje nije napunilo 25. godina života i pod uslovom da je nezaposlen, pripadaju bodovi utvrđeni kao za RVI 100% II grupa invaliditeta.

         (8) Ukoliko se aplikant nalazi u statusu RVI i člana PŠ-PB, pripadaju mu bodovi kumulativno, po osnovu statusa u OS BiH, uz relevantne dokaze za takav status – dobijanje bodova.

         (9) Ako je roditelj član porodice sa više šehida – poginulih boraca, za svakog od njih mu pripadaju bodovi utvrđeni prethodnim stavovima ovog člana.

Član 20.

(Bodovi po osnovu dobijenih priznanja u OS BiH )

Po osnovu priznanja u OS BIH, aplikantu pripadaju bodovi kako slijedi:

a) Zlatni ljiljan i Medalja za hrabrost ................................5 bodova,

b) Zlatna policijska značka ................................................ 4  boda,

c) Srebrna policijska značka.............................................  3 boda,

Član 21.

(Bodovi po osnovu datuma stupanja u OS BiH)

Prilikom utvrđivanja broja bodova po osnovu datuma stupanja u OS BiH, aplikantu, isključivo, pripadaju  bodovi samo po jednom od osnova, kako slijedi:

        a) Dobrovoljac i organizator otpora je lice koje je stupilo u oružane snage u periodu od 18.09.1991 – do 19.06.1992. godine i ostao neprekidno u jedinicama do 23.12.1995.godine ili je ranije demobilisan od strane nadležnog vojnog organa................................................ 25 bodova,

         b) Veteran je lice koje je stupilo u jedinice u periodu od 18.09.1991 do 31.12.1992.godine i ostao neprekidno u jedinicama do 23.12.1995.godine ili je ranije demobilisan od nadležnog vojnog organa ...................................................................................................................15 bodova i

         c) Učesnik rata je lice koje je u sastavu oružanih snaga proveo najmanje jednu godinu dana neprekidno u periodu od 20.06.1992. godine do 23.12.1995. godine...................10 bodova .
Član 22.

(Bodovi po osnovu zdravstvenog stanja)

         (1) Po osnovu zdravstvenog stanja, dokazanog nalazom zdravstvene ustanove od strane stručnog tima – konzilija i vjerodostojne medicinske dokumentacije (koja ne može biti starija od šest mjeseci, računajući prije dana objavljivanja oglasa), aplikantu i/ili članu njegovog porodičnog domaćinstva, za tešku i trajnu bolest pripada po 5 bodova, ponaosob.

         (2) Pod teškom i trajnom bolešću, iz stava (1) ovoga člana, se podrazumijeva: akutna tuberkuloza, maligna oboljenja, endemska nefropatija, stanje poslije hirurškog zahvata srce, sva degenerativna oboljenja centralnog nervnog sistema, infarkt ( srčani ili moždani), oboljenje mišićnog sistema i paralize.

Član 23.

(Bodovi po osnovu imovinskog cenzusa)

         (1) Imovinski status aplikanta i članova njegovog porodičnog domaćinstva, obuhvata sva primanja, izuzev novčanih prinadležnosti po osnovu boračko – invalidske zaštite i socijalne zaštite.

         (2) Imovinski status se dokazuje odgovarajućim dokumentima nadležnih organa: lična primanja po osnovu samostalnog privređivanja ili privredne djelatnosti i lična ili porodična primanja po osnovu penzijsko – invalidskog osiguranja.

         (3) Kriterij za utvrđivanje bodova, po osnovu imovinskog statusa, se određuju na osnovu prosječne neto plate ostvarene u predhodnoj godini u Federaciji Bosne i Hercegovine ( u daljem tekstu: F BiH), prema zvanično objavljenom podatku Zavoda za statistiku F BiH.

         (4) Prilikom utvrđivanja bodova po osnovu imovinskog statusa, aplikantu pripadaju bodovi, kako slijedi:

a) aplikant i članovi porodičnog domaćinstva bez prihoda.....................................5 bodova,

b) aplikant i članovi porodičnog domaćinstva koji ostvaruju ukupna mjesečna novčana primanja manje od 15% prosječne neto plate po članu domaćinstva....................3 boda,

      c) aplikant i članovi porodičnog domaćinstva koji ostvaruju ukupna mjesečna novčana    primanja iznad 15% prosječne neto plaće po članu domaćinstva, a maximalno do prosječne neto plaće............................................................................................................................... 1 bod.
Član 24.

(Bodovi po osnovu međunarodnih sportskih takmičenja)

         (1) Po osnovu postizanja vrhunskih rezultata na međunarodnim sportskim takmičenjima, aplikantu pripadaju sljedeći bodovi:

 a) za učešće na evropskim, svjetskim, olimpijskim i paraolimpijskim takmičenjima......1 bod      

 b) za osvojene medalje na takmičenjima iz tačke a) ovoga stava ..........................3 boda.

         (2) Bodovi iz stava (1) ovoga člana se ne mogu ostvarivati kumulativno, već se za bodovanje uzimaju oni bodovi koji su za aplikanta povoljniji.

V OPŠTI USLOVI ZA PRUŽANJE POMOĆI

Član 25.

U slučaju da više podnosioca zahtjeva ima isti broj bodova  na jednoj rang listi, prednost ima podnosilac zahtjeva sa  većim brojem bodova po osnovu stambenog statusa, a potom po osnovu broja članaova porodičnog domaćinstva, te ranije stupanje u OS. 

U slučaju  istog broja bodova primjenom kriterija iz prethodnog stava, prednost imaju  invalidi sa većim procentom invalidnosti.

Kod istog broja bodova u okviru iste kategorije boračkih populacija prednost u pružanju pomoći u rješavanju stambenih pitanja i dodjeli stanova imaju lica koja nisu koristila nikakav vid pomoći od strane državnih organa i institucija.

Dokaz da navedena lica nisu koristila nikakav vid pomoći od strane državnih organa i institucija izdaje nadležni organ općine za pitanja boračkih populacija u saradnji sa         udruženjima – udrugama i drugim organizacijama.

 Komisija na osnovu priložene dokumentacije i uvidom na licu mjesta utvrđuje stvarnu stambenu situaciju podnosioca zahtjeva.

Član 26

O utvrđenom stanju na licu mjesta Komisija je dužna sačiniti zapisnik koji potpisuju prisutni članovi Komisije i aplikant.

VI POSTUPAK ODLUČIVANJA I ORGANI KOJI ODLUČUJU O ODOBRAVANJU SREDSTAVA

Član 27.

Odobravanje pomoći za rješavanje stambenih pitanja boračkih populacija  vrši se na osnovu javnog oglasa  koji se objavljuje u  sredstvima javnog informisanja dostupnim boračkim populacijama i na oglasnim pločama Općine Jablanica i oglasnim pločama u prostorijama udruženja boračkih populacija.

Javni oglas se objavljuje u pravilu u aprilu i ostaje otvoren 15 dana.

Oglas mora sadržavati naznaku sredstava koja su predmet dodjele i uslove i kriterije za dodjelu  utvrdjene ovim Pravilnikom.

Prijave se podnose na propisanom obrascu, Komisiji,  putem pošte ili na protokol Općine.

Član 28.

Uz prijavu na oglas, zavisno od načina rješavanja stambenog pitanja, podnosilac prijave je  dužan priložiti  original ili ovjeren prepis dokumenata  kojima se dokazuje ispunjavanje  uslova i kriterija  predviđenih ovim pravilnikom  a posebno:  

· Uvjerenje o pripadnosti Oružanim snagama izdato od Federalnog Ministarstva odbrane, odnosno od Federalnog Ministarstva unutrašnjih poslova, odnosno Odjeljenja odbrane Općine Jablanica,

· Uvjerenje o  priznatom svojstvu  ratnog vojnog invalida  ili člana  porodice šehida, poginulog, umrlog, nestalog branioca-branitelja,
· Prijavu stalnog prebivališta  ili privremenog boravka  izdatog od nadležnog MUP-a, sa adresama prebivališta od 1991.godine do dana prijave na oglas,

· CIPS prebivalište za sve punoljetne članove domaćinstva,

· Pismene dokaze, originalne ili ovjerene od nadležnog organa, i to: o kupoprodaji kuće ili stana (kupoprodajni ugovor); urbanističku saglasnost, građevinsku dozvolu za gradnju kuće ili stana; o vlasništvu ili korištenju nekretnina,
· Izjavu da on niti član njegove uže porodice nema u vlasništvu drugu kuću ili stan na području BiH ukoliko dokazuje navedenu činjenicu,
· Ukoliko je vlasnik stambene jedinice član domaćinstva aplikanta potrebna je njegova saglasnost za dogradnju ili sanaciju, 
· Izjavu o zajedničkom domaćinstvu,
· Dokaze o mjesečnim novčanim primanjima za zaposlene članove porodičnog domaćinstva, odnosno, dokaz o nezaposlenosti,
· Dokaz o teškom oboljenju/invaliditetu aplikanta ili člana njegovog porodičnog domaćinstva (neratni invaliditet),
· Uvjerenje o dobivenim ratnim priznanjima  izdatim od nadležnog vojnog organa  ili MUP-a,
· Dokaz o ostvarenim sportskim rezultatima na međunarodnim takmičenjima,
· Dokaz o podstanarstvu-uvjerenje poreske uprave,
· Uvjerenje da se podnosilac zahtjeva i bračni drug ne bavi samostalnom privrednom djelatnošću,
· Uvjerenje o redovnom školovanju za djecu.
Član 29.

Podnosilac  prijave na oglas dužan je naznačiti  koju vrstu pomoći traži, odnosno, njenu namjenu  i uz istu priložiti dokaze  o ispunjavanju  uslova  iz oglasa.


Provjeru priložene dokumentacije  vrši Komisija.


Nepotpuna i neblagovremeno dostavljena dokumentacija ne može se uvažavati niti je dozvoljeno dopunjavanje iste poslije isteka roka za oglas.
Član 30.
Po isteku roka  iz javnog oglasa, a nakon izvršene provjere dostavljenih dokumenata,  Komisija će u roku od 30 dana, sačiniti prijedlog rang listi na način i po postupku predvidjenim ovim Pravilnikom i prijedlog odluke o dodjeli sredstava . 

Prijedloge rang listi i odluke iz prethodnog stava se objavljuju na oglasnim pločama Udruženja i oglasnoj ploči Općine Jablanica uz obaveznu napomenu o stepenu rješenosti aplikana.

Prigovor na rang listu može se uputiti Općinskom vijeću putem Komisije, u roku od 8 dana od dana objavljivanja iste.

Žalbena komisija Općinskog vijeća razmatra prigovore i odlučuje o osnovanosti istih, te odluku sa zapisnikom dostavlja Komisiji.
Nakon razmatranja i odluke  po prigovorima od strane Žalbene komisije Općinskog vijeća, Komisija za rješavanje stambenih pitanja boračkih populacija sastavlja konačne rang  liste koje sa prigovorima i mišljenjima po prigovorima dostavlja na potvrdu Općinskom vijeću.

Komisija takođe Vijeću dostavlja prijedlog odluke o raspodjeli  sredstava na potvrdu.

Općinsko vijeće donosi konačnu odluku o raspodjeli  sredstava, kao akt raspolaganja, koja se objavljuje na oglasnoj ploči Općine Jablanica.

VII PODJELA SREDSTAVA:

Član 31.

Osnov za raspodjelu novčanih sredstava čini broj podnosilaca zahtjeva  koji ispunjavaju uslove  po odredbama ovog Pravilnika  i raspoloživa sredstva  utvrdjena za pojedine namjene.

Na osnovu kriterija iz ovog Pravilnika Komisija sačinjava pojedinačne rang liste  po vrsti korisnika i namjeni novčanih sredstava.

Sačinjavanje rang listi  i raspodjela novčanih sredstava iz prethodnog stava vrši se prema statusu korisnika  ( porodice šehida - poginulih, umrlih, nestalih branioca-branitelja, RVI i demobilisani branioca-branitelja).

Raspodjelu  novčanih sredstava za rješavanje stambenih potreba boračkih populacija vršiti na način kako bi se u najvećoj mogućoj mjeri mogao zadovoljiit slijedeći  omjer:

-   Porodice šehida -poginulih, umrlih i nestalih branilaca-branitelja...…....
35%

-   Ratni vojni invalidi …………....................................................................
35%

-   Demobilisani borci …………….................................................................. 
30%

VIII ORGANI KOJI ODLUČUJU O ODOBRAVANJU SREDSTAVA ZA RJEŠAVANJE  STAMBENIH POTREBA 

Član 32.

Organi koji odlučuju o odobravanju sredstava  za rješavanje stambenih potreba  po ovom pravilniku su:

1. Komisija OV za rješavanje stambenih pitanja boračkih populacija (Komisija), koja raspisuje oglas, zaprima prijave, provjerava prijave na oglas i dokumentaciju, sačinjava rang liste.
2. Žalbena komisija Općinskog vijeća,  odlučuje po prigovorima na rang liste Komisije o raspodjeli sredstava.
3. Općinsko vijeće Jablanica koje donosi konačnu odluku o raspodjeli novčanih sredstava i dodjeli stanova u trajno vlasništvo kao akt raspolaganja.

Član 33.

       Komisiju za rješavanje stambenih pitanja boračkih populacija čine: 

· predstavnici Udruženja porodica šehida i poginulih

       branilaca-branitelja, ..............................................…………
1  član

-      RVI-da……………………………………………………..           1  član

-      JOB-a………………………………………………………          1   član

-  predstavnik Udruge roditelja i udovica i HVIDR-e ..........................
1  član

-  predstavnik Općinskog organa za pitanje branilaca- branitelja .........
1  član

-  državni službenik Općine Jablanica po prijedlogu Načelnika ...........
1  član

Komisija ima predsjednika i zamjenika predsjednika.


Predsjednika i članove Komisije imenuje Općinsko vijeće Jablanica za svaku godinu u kojoj se vrši raspodjela, a na prijedlog udruženja i Općinskog načelnika, shodno prethodnom stavu.

Član 34.
 Na osnovu odluke o dodjeli sredstava, Općinski načelnik zaključuje ugovor  sa podnosiocem zahtjeva  kojim se utvrdjuju medjusobna prava i obaveze  o uslovima i načinu korištenja dodijeljenih stambenih jedinica, odnosno novčanih sredstava (naročito obezbjeđenje garancija za vraćanje kredita, namjenskom trošenju, gotovinskom iznosu odnosno bezgotovinskom iznosu i dr.).

U slučaju smrti podnosioca zahtjeva kompletan ostatak dugovanja se automatski otpisuje.

Član 35.


Komisija će uz pomoć stručnih lica iz službi za upravu Općine Jablanica vršiti uvid u namjensko trošenje odobrenih sredstava, te ukoliko se utvrdi da sredstva nisu utrošena namjenski aplikant će se smatrati stambeno riješenim.
Član 36.

Korisnici pomoći kojima je po ovom Pravilniku pružena pomoć, dovoljna za kvalitetno rješenje stambenog pitanja smatrat će se stambeno riješeni i  nemaju pravo ponovo konkurisati za dodjelu sredstava.

Član 37.

Pomoć u rješavanju stambenih pitanja pružat će se samo na području  Općine Jablanica.

Član 38.


Stupanjem na snagu ovog Pravilnika prestaje da važi Pravilnik o uslovima, načinu i kriterijima za dodjelu sredstava za pružanje  pomoći  u rješavanju stambenih pitanja  i dodjeli stanova pripadnicima boračkih populacija broj: 02-02-481-10/07-XXVI od 28.02.2007. god. (“Službeni glasnik Općine Jablanica”, broj:  ).

Član 39.

Ovaj Pravilnik stupa na snagu danom donošenja, a objavit će se u “Službenom glasniku Općine Jablanica”. 


Bosna i Hercegovina 



                              Predjednik OV-a
 Federacija Bosne i Hercegovine
Hercegovačko-neretvanski kanton 



        
      Mate Mijić, ing.stroj. 
         OPĆINA Jablanica 

          OPĆINSKO VIJEĆE

Broj: 02-02-377-13/10-XIII

Jablanica, 23.02.2010. godine                                                                                                                                                   

